
په افغانســـتان کې په تېر کې د اداري فساد له امله ډېر 

بې کېفیته توکي تولید او وارد شوي دي. اسلامي امارت 

هڅه کوي چې د ســـټنډرډ عالي شـــورا لـــه لارې په 

افغانستان کې د بې کېفیته توکو د تولید او افغانستان ته 

یې د واردولو مخه ونیسي.

اســـلامي امارت هم اړتیا ته په کتو د سټنډرډ عالي شورا 

جوړه کړې، څو د سټنډرډ ملي ادارې له لوري تائيد شویو 

سټنډرډونو په اړه بحث او منظوري ورکړي. د دغې شورا 

مشري د ریاست الوزراء اقتصادي مرستیال محترم ملا 

عبدالغني برادر اخوند کوي.

د سټنډرډ عالي شورا لومړنۍ ناسته د ۱۴۰۳ کال د زمري 

په ۳۰ مه نېټه په مرمرینه ماڼۍ کې جوړه شـــوې وه او 

دویمه هغه يې د لیندۍ په لســـمه نېټه جوړه شوې وه. 

دویمه شورا کې دېرش سټنډرډونه د سټنډرډ عالي شورا 

له لارې تصویب شول.

د سټنډرډ دغې دویمې شورا کې د ساختماني، خوراکي 

توکو او څښاک، طبي، کانونو، نفتي، نساجي، چاپېریال 

او د برېښنايي وسایلو په برخه کې ۳۰ سټنډرډونه له هر 

اړخیز بحث څخه وروسته تصویب شول.

په یو هېواد کې د ســـټنډرډونو موجودیـــت د وارداتو او 

تولیداتو له پاره ډېر مهم دي. سټنډرډونه په یو هېواد کې  

د اوږد مهاله پرمختګ، اقتصادي ګټو، معیاري خدماتو 

وړانـــدې کولو، پـــر حکومت د خلکو باور، ســـوداګرۍ 

غوړېدو، د کیفیت د ښه کولو او د روغتیايي او چاپيريالي 

خوندیتوب رامنځته کولو کې مهم رول لري. که چېرې 

موږ ســـټنډرډونه و نه لرو او یا د وضع شـــویو سټنډرډونو 

مطابق واردات او تولیدات و نه لرو، نو ټولنه به مو له ګڼو 

ستونزو سره مخ شي.

سټنډرډونه د یو هېواد په سوداګرۍ او اقتصادي وده کې 

مهم رول لري. ســـټنډرډونه په سوداګرۍ او اقتصادي 

اړیکو کې د باور رامنځته کولو له پاره ډېر مهم دي.

سټنډرډونه موږ ته په بهرنیو او کورنیو توکو او خدماتو باور 

راکوي. که چېرې یو سوداګر په وضع شویو سټنډرډونو 

پوره توکي خپل هېواد ته وارد نه کړي، نو سوداګرۍ او 

باور ته یې زیان رسېږي. دغه راز، که چېرې د یو هېواد 

په داخل کې په ســـټنډرډ برابر توکـــي تولید نه شي، نو 

داخـــلي تولیدات نـــه پلورل کېږي او د یـــو هېواد ملي 

اقتصاد ته به ډېر زیان ورسېږي.

له بلې خوا، که چېرې یو هېواد په سټنډرډونو برابر توکي 

صادر نه کړي، نو نړیوال باور او له نورو هېوادونو سره به 

يې ســـوداګریزو اړیکو ته ډېر زیان ورسېږي. په نړیوال 

ســـوداګریز مارکیټ کې د باور ترلاسه کولو، ساتلو او له 

نورو هېوادونو سره د ښـــو ســـوداګریزو اړیکو له پاره په 

سټنډرډ د برابرو توکو تولید او صادرول ډېر مهم دي.

په همدې موخه د سټنډرډ عالي شورا جوړه شوې چې تر 

اوسه يې په دوه غونډو کې څه باندې پنځوس سټنډرډونه 

په هېواد کې د کېفیـــت او خوندیتوب رامنځته کولو په 

موخه تصویب کړي دي.

د ســټنډرډ عالي شــورا له لــوري ۳۰ 

سټنډرډونه تصویب شول

هفـتـه نامـــه آبـــادی

د ریاســـت الوزراء اقتصادي مرستیال محترم ملا عبدالغني 

برادر اخوند په مشرۍ د ســـټنډرډ عالي شـــورا په دوهمه 

غونډه کې چې نن د روان ۱۴۰۳ لمریز کال د قوس 

میاشـــتې په ۱۰مه نېټه په مرمرینه ماڼۍ کې ترسره شوه، 

۳۰ سټنډرډونه تصویب شول. په دغه ناسته کې د سټنډرډ 

ملي ادارې عمومي رئیس ملا فیض الله تمیم، د دغه شورا 

دایمي غړو او د خصوصي سکټور استازو هم حضور درلود.

د غونډې په پیل کې د ریاست الوزراء اقتصادي مرستیال 

محترم ملا عبدالغني برادر اخوند په خپلو خبرو کې وویل، 

هېوادوالو ته د معیاري تولیداتو او وارداتو وړاندې کولو له 

پاره اړینه ده چې ســـټنډرډونه جوړ او تطبیق شي. محترم 

ملا صاحب زیاته کړه، په دې سره به د بې کیفیته توکو د 

واردېـــدو او تولید مخنیوی وشي او ولـــس ته به معیاري 

توکي وړاندې شي. د ریاست الوزراء اقتصادي مرستیال له 

ټولو ادارو څخه په کلکه وغوښـــتل چې د شـــورا له لوري 

تصویب شوي سټنډرډونه دې په جدي ډول پلي او تعقیب 

کړي. 

ورپســـې غونډې تـــه د تصویب په موخه د ســـاختماني، 

خوراکـــي او څښـــاک، طبـــي، کانونو، نفتي، نســـاجي، 

چاپېریال، برېښنايي وســـایلو په برخه کې ۳۰ سټنډرډونه 

وړاندې شول. په غونډه کې تر هر اړخیز بحث وروسته یاد 

سټنډرډونه تصویب شول.

د سټنډرډ عالي شورا له لوري ۳۰ سټنډرډونه تصویب شول

 جلسۀ نوبتی کمیته سرمایه گذاری بین الوزارتی بتاریخ ۱۳ 

م قوس ۱۴۰۳ خورشیدی در قصر مرمرین برگزار گردید. 

طبق اجندا به جلسه از ســـوی سکتور خصوصی طرح های 

تولید برق آفتابی در ولایات کاپیســـا، هرات و کابل، نصب 

بتری هـــا برای ذخیـــره بـــرق در ولایت قندهار، ســـاخت 

لابراتوارها جهت کنترول کیفیت مواد غذایی در ده بندر مهم 

کشور و ایجاد قوریه تجارتی درختان مثمر و باغ های پسته 

در ولایت هرات، غرض بحث ارايه گردید.

پس از بحث تفصیلی در جلسه به کمیته های جداگانه وظیفه 

سپرده شـــد تا با شرکت های ارایه دهنده این طرح ها بحث 

تخنیکی و اقتصادی نمـــوده و گزارش های خود را در وقت 

تعیین شده به کمیته سرمایه گذاری بین الوزارتی ارایه نمایند.

طرح تولید برق آفتابی در ولایـــات مختلف و چند پروژۀ 

اقتصادی دیگر مورد بحث قرار گرفت
د پاشدان بند د اوبو په زېرمه 

کولو سره به تر ځمکې لاندې 

کرنیزې  او  لـــوړه  اوبو کچه 

ځمکې به خړوبې شي

د افغانستان اسلامي امارت د اوبو مهارولو او مدیریت 

لپـــاره قوي هوډ لري او دا کار یې له لومړیتوبونو څخه 

دی. پـــه تېرو دوو لســـیزو کې د جګړو، ســـیاسي او 

اقتصادي بـــې ثباتۍ، اقلیمي بدلـــون او ورځ تر بلې 

زیاتېدونکی نفوس هغه لاملونه وو، چې افغانستان یې 

له ســـختو ټولنیزو او اقتصادي ســـتونزو سره مخ کړی 

دی، نـــو اوس اړتیا ده، چې د هېواد ځان بســـیاینې، 

ټولنیز او اقتصادي پرمختګ لپاره د نورو برخو ترڅنګ 

اوبه مهار او په دې برخه کې پراخه پانګونه وشي. په 

دې برخه کې د افغانســـتان اسلامي امارت د تېرو څه 

باندې درېیو کلونو په بهیـــر کې ګوټلي ګامونه اوچت 

کړي دي.

اقتصادي  ریاســـت الوزراء  د  موخـــه  همـــدې  پـــه 

مرســـتیال محترم ملا عبدالغني برادر اخوند له لوری 

د روان ۱۴۰۳ لمریز کال د ثور میاشتې په نهمه نېټه 

پـــه هرات ولایت کې د پاشـــدان بند د پاتې چارو د 

وشوه. پرانیسته  پيل 

محترم مـــلا صاحب پـــه همدې موخه جوړو شـــویو 

مراســـمو ته وویل؛ د پاشدان بند د هرات ولایت لپاره 

یوه مهمه او حیاتي پروژه ده او اســـلامي امارت یې په 

ټول توان بشـــپړولو ته ژمن دی او هڅه کوي چې په 

پوره اخلاص سره یې چارې په عمل کې بشپړې کړي. 

اوس مهال د دغه بند چارې بشـــپړېدو ته نېږدې او د 

اوبو زېرمه کول یې پیل شوي دي. دغه بند به شاوخوا 

۵۴ میلیونـــه مترمکعب اوبه ذخیـــره، ۱۳ زره هکټاره 

ځمکه به خړوبه او دوه مېګاواټه برېښـــنا به تولید کړي 

چې دا مهال ســـلګونو او له ګټې اخیستنې وروسته به 

زرګونو کسانو ته د دایمي کار زمینه برابره شي. 

د یادونې وړ ده چې څه مـــوده وړاندې په زابل کې د 

عمري بند ګټې اخیســـتنې ته وسپارل شو او په نېږدې 

راتلونکي کې به په کابل کې د شـــاه و عروس بند هم 

ګټې اخیستنې ته وسپارل شي. 

پاتې په راتلونکې مخ کې...

هفـتـه نامـــه آبـــادی

د افغانستان اسلامي امارت د اوبو مهارولو او مدیریت 

لپـــاره قوي هوډ لري او دا کار یې له لومړیتوبونو څخه 

دی. پـــه تېرو دوو لســـیزو کې د جګړو، ســـیاسي او 

اقتصادي بـــې ثباتۍ، اقلیمي بدلـــون او ورځ تر بلې 

زیاتېدونکی نفوس هغه لاملونه وو، چې افغانستان یې 

له ســـختو ټولنیزو او اقتصادي ســـتونزو سره مخ کړی 

دی، نـــو اوس اړتیا ده، چې د هېواد ځان بســـیاینې، 

ټولنیز او اقتصادي پرمختګ لپاره د نورو برخو ترڅنګ 

اوبه مهار او په دې برخه کې پراخه پانګونه وشي. په 

دې برخه کې د افغانســـتان اسلامي امارت د تېرو څه 

باندې درېیو کلونو په بهیـــر کې ګوټلي ګامونه اوچت 

کړي دي.

اقتصادي  ریاســـت الوزراء  د  موخـــه  همـــدې  پـــه 

مرســـتیال محترم ملا عبدالغني برادر اخوند له لوری 

د روان ۱۴۰۳ لمریز کال د ثور میاشتې په نهمه نېټه 

پـــه هرات ولایت کې د پاشـــدان بند د پاتې چارو د 

وشوه. پرانیسته  پيل 

محترم مـــلا صاحب پـــه همدې موخه جوړو شـــویو 

مراســـمو ته وویل؛ د پاشدان بند د هرات ولایت لپاره 

یوه مهمه او حیاتي پروژه ده او اســـلامي امارت یې په 

ټول توان بشـــپړولو ته ژمن دی او هڅه کوي چې په 

پوره اخلاص سره یې چارې په عمل کې بشپړې کړي. 

اوس مهال د دغه بند چارې بشـــپړېدو ته نېږدې او د 

اوبو زېرمه کول یې پیل شوي دي. دغه بند به شاوخوا 

۵۴ میلیونـــه مترمکعب اوبه ذخیـــره، ۱۳ زره هکټاره 

ځمکه به خړوبه او دوه مېګاواټه برېښـــنا به تولید کړي 

چې دا مهال ســـلګونو او له ګټې اخیستنې وروسته به 

زرګونو کسانو ته د دایمي کار زمینه برابره شي. 

د یادونې وړ ده چې څه مـــوده وړاندې په زابل کې د 

عمري بند ګټې اخیســـتنې ته وسپارل شو او په نېږدې 

راتلونکي کې به په کابل کې د شـــاه و عروس بند هم 

ګټې اخیستنې ته وسپارل شي. 

د کابل – مسکو اړیکې
او د ښه والي فرصتونو ته یې کتنه

لیکوال: قیس احمد

واک ته د اســـلامي امارت په رسېدو سره په افغانستان کې 

یو پیاوړی، مرکزي او واحد حکومت رامنځته شـــوی دی. 

اسلامي امارت د هېواد د امنیت او اقتصادي ودې لپاره پرله

 پسې اساسي هڅې کوي چې په همدې موخه یې په هېواد 

کې د نشه یي توکو کښت بند کړی او ټولې هغه ډلې یې له 

منځـــه وړې دي، چې د افغانســـتان او ســـیمې امنیت او 

اقتصاد ته زیان رسوي.

اســـلامي امارت له خپـــل لوري ګاونډیو، ســـیمې او نړۍ 

هېوادونـــو ته په وار وار ډاډ ورکړی دی چې د افغانســـتان 

خاوره به د هېچا پر ضد ونه کارول شوي او د خپل اقتصاد 

محوره بهرني سیاســـت په غوره کولـــو سره ژمن دی چې د 

سیمه ییز اقتصاد په پياوړتیا او همدارنګه سیاسي ثبات کې 

مهم رول ولوبوي.

د سیمې او نړۍ هېوادونو په افغانستان کې رامنځته شوی 

بې مخینې فرصت درک کړی او غواړي له افغانستان سره 

خپل دوه اړخیز تعامل زیات کړي، چې ښه بېلګه یې روسیه 

ده. روســـیه یو پياوړی افغانستان د سیمې او نړۍ په ګټه 

بولي او د همدې ســـیاسي تګلارې په غوره کولو سره پراخ 

تعامل تـــه راوړاندې شـــوې، چـــې د وروســـتیو هڅو او 

پرمختګونو په اړه یې دلته لنډې خبرې کوو.

واک ته د اســـلامي امارت په رســـېدو سره د کابل – مسکو 

سیاسي اړیکې د پخوا په پرتله پراخې او پياوړې شوې دي. 

مسکو په خپله مشرۍ د سیمې په مهمو سیاسي او اقتصادي 

ناستو کې د اسلامي امارت استازو ته بلنه ورکړې او هر وخت 

افغانســـتان او روســـیه که څه هم په پوله شریک ګاونډي 

هېوادونه نه دي، خو په ســـیمه کې یو و بل ته نږدې پراته 

هېوادونـــه دي چې د یو و بل له حالاتـــو اغېزمنېدلی شي. 

روسیه له اســـلامي امارت سره د سیاسي اړیکو پر پراخوالي 

سربېره په اقتصادي برخه کې هم ګډو همکاریو ته لېواله ده.

یې پر دې ټینګار کړی، چې له اسلامي امارت سره د اړیکو 

پراختیا او همکاري د ټولو په ګټه دی. ښه بېلګه یې په دې 

وروســـتیو کې د قزاقستان په استانه ښار کې د ټولیز امنیتي 

تړون سازمان د سرمشریزې په پای کې د روسیې د ولسمشر 

ولادیمیر پوتین څرګندونې دي. پوتین د خپلو خبرو پر مهال 

وویل، روســـیه له دې ســـترګې نه پټوي چې د افغانستان 

وضعیت ورځ تر بلـــې د ثبات په حال کې دی، روســـیه له 

اسلامي امارت سره دوه اړخیزې اړیکې لري او دا اړیکې به 

لا پراخې شي .

له هغه را وروســـته څو ورځې وړاندې د روسیې د ملي امنیت 

شورا عمومي منشي سرګي شـــویګو د یو پلاوي په مشرۍ 

کابـــل ته راغی او دلتـــه یې د ریاســـت الوزراء له اقتصادي 

مرســـتیال محترم ملا عبدالغني برادر اخوند او یوشمېر نورو 

مشرانو سره وکتل.

لـــه محترم ملا عبدالغني برادر اخونـــد سره د لیدنې پرمهال 

ښاغلي شویګو وویل چې اوسنی سفر یې د روسیې د ولسمشر 

په هدایت ترسره شـــوی او روســـیه له افغانستان سره د دوه 

اړخیـــزو اړیکو د همکارۍ کچې زیاتېـــدو ته لېواله ده او په 

همدې موخه به په نږدې وخت کې د دواړو هېوادونو ترمنځ د 

ســـیاسي او اقتصادي اړیکو د پراختیا لپاره د اسلامي امارت 

نوم د روسیې له تورلېست څخه لرې کړي.

په رسمي توګه د روسیې له تورلیست څخه د اسلامي امارت 

لرې کول به په سیمه کې د اسلامي امارت په اړه یو مهم ګام 

وي. په دې سره به د مســـکو او کابل ترمنځ د پراخو سیاسي 

اړیکو ټینګولو بستر برابر شي او تر ټولو مهمه دا چې دا به د 

اسلامي امارت د رسمیت پېژندنې په برخه کې یو بل ګام وي 

چې ور نږدې به شي. 

له تورلېســـت څخه د اســـلامي امارت ایســـتل به د نړیوال 

مشروعیت ترلاسه کولو هڅو کې یو لوی ګام وي. دا به دواړو 

هېوادونو ته اجازه ورکړي چې ډیپلوماتیکې اړیکې لا پیاوړې 

کړي. روســـیه کولی شي په کابل کې خپـــل ډیپلوماتیک 

ماموریت پراخ کړي او اسلامي امارت به په مسکو کې خپلې 

هڅې زیاتې کړي.

له تورلېســـت څخه د اسلامي امارت ایستل به افغانستان او 

روسیې ته دا فرصت برابر کړي څو د سیمې امنیت او سیمه

 ییزو اقتصادي همکاریو کـــې خپل مثبت رول پياوړی او په 

دغه برخه کې خپل نفوذ قوي کړي. په دې سره به د سیمې 

په چارو کې د اســـلامي امارت رول فعال شي. د تورلېست 

لـــرې کېدل به د دواړو هېوادونو ترمنـــځ د باور فضا نوره هم 

غښتلې کړي، چې د سیمې د اوږدمهاله امنیت لپاره مهم رول 

لوبولی شي. که روسیه اسلامي امارت د تور لیست څخه لرې 

کړي، نو دا به نورو هېوادونو ته یو سیګنال وي چې د اسلامي 

امارت سره اړیکـــې نورې هم عادي کړي. په ځانګړي ډول 

هغه هېوادونه چې د شانګهای همکارۍ سازمان او یا هم د 

روسیې په مشرۍ د نورو سیمه ییزو جوړښتونو غړي دي.

دا به په مجموع کې د سیمې د امنیتي، سیاسي او اقتصادي 

وضیعت په ښه والي کې مرسته وکړي.

د کابل – مسکو اقتصادي اړیکې

د کابل – مسکو سیاسي اړیکې

سریزه

هفـتـه نامـــه آبـــادی

پلورلپېرل پولي واحد پلورلپېرلاندازه

٧٠٫١٠؋٧٠٫٠٠؋امريکايي ډالر

٢٤٢؋٢٤١؋پاکستانۍ کلدارې

١٫٢٧؋١٫٢٧؋ايراني تومن

٧٤٫١٤؋٧٤٫٠٣؋اروپايي يورو

٠٫٧١؋روسی روبل

۱

۱۰۰۰

۱۰۰۰

۱

٠٫٧١؋۱

پلورلپېرل پولي واحد پلورلپېرلاندازه

٨٢٨؋٨٢٧؋هندۍ کلدارې

٨٩٫٣٢؋٨٩٫١٩؋انګليسي پونډ

١٨٫٦٦؋١٨٫٦٣؋سعودي ريال

١٩٫٠٩۴؋١٩٫٠٦؋اماراتي درهم

٩٫٦٣؋چيني ين

۱۰۰۰

۱

۱

۱

٩٫٦٤؋۱

د بهرنيو اسعارو بيې

د کابـــــل په شهزاده ســرای کې د افغانۍ 

پر وړاندې د بهرنيو اسعارو د نن ورځې بيې

د تېر په پرتله اوســـمهال د افغانســـتان او روســـیې ترمنځ 

ســـوداګریزه راکړه ورکړه زیاته شوې ده. واک ته د اسلامي 

امارت په رسېدو سره د کابل او مسکو ترمنځ د تیلو، غنمو او 

نورو اســـاسي توکو په برخه کې قراردادونه شوي دي چې د 

افغانستان د اقتصادي ستونزو په کمولو کې یې مرسته کړې 

ده. له تورلېست څخه د اسلامي امارت په لرې کېدو سره به 

د کابل او مســـکو ترمنځ اقتصادي اړیکې په مستقیم ډول 

زیاتې شي. د روســـیې د ملي امنیت شورا عمومي منشي په 

مشرۍ راغلي روسي پلاوي وویل، چې په افغانســـتان کې 

وروستیو اقتصادي پرمختګونو او د پانګونې اسانه شرایطو ته 

په کتو روسي شرکتونو په افغانستان کې په بېلابېلو برخو لکه 

کانونو، انرژۍ، صنعت، ترانسپورټ او کرنې کې پانګونې ته 

لېواله دي. افغانستان د جنوبي اسیا او منځنۍ اسیا ترمنځ د 

ټرانزیټ لپاره مهم ستراتیژیک موقعیت لري. روسي پلاوي 

له افغان – ټرانس پروژې څخه د ملاتړ او په دغه برخه کې د 

همـــکارۍ په څرګندولو سره زیاته کړه، روســـیه د ســـېنټ 

پیټرزبورګ اقتصادي فورم پرمهال له افغانستان سره د شوو 

اقتصادي همکاریـــو عملي پيل ته چمتـــو ده او  غواړي د 

افغانستان له لارې د ســـیمه ییزو پروژو په پلي کېدو سره د 

سیمې له نورو هېوادونو سره خپلې اړیکې پراخې کړي.

د کابل – مســـکو ترمنځ د سیاسي اړیکو په زیاتېدو سره به د 

دواړو هېوادونو ترمنځ سوداګریزه راکړه ورکړه هم اسانه شي. 

د خوراکي توکو، نفتو، ګازو، ماشین الاتو او نورو اساسي توکو 

واردات او صادرات به د نړیوالـــو بندیزونو او محدودیتونو له 

اغېز پرته ترسره شي. روسیې په دې وروستیو کې چمتووالی 

ښودلی چې د افغانستان پر صادراتو تعرفه له منځه یوسي یا 

یې تر ډېرې کچې راټیټه کړي. 

واک ته د اسلامي امارت په رسېدو سره افغانستان د زېربناوو 

رغولو په برخه کې اســـاسي ګامونه اخیستي دي او په دې 

مهمه برخه کې یې د پانګونې ښه فرصتونه رامنځته کړي. د 

دواړو هېوادونو ترمنځ د سیاسي او اقتصادي اړیکو د زیاتېدو 

پـــه صورت کې به روسي پانګوال په افغانســـتان کې د رېل 

پټلۍ، ســـړکونو او نورو زیربنایي پـــروژو جوړولو کې پانګونه 

وکړي. د ترانسپورټ برخې پياوړتیا به د سیمې د سوداګرۍ 

په پراختیا کې مهم رول ترسره کړي. همدارنګه به روسیه له 

افغانســـتان سره د اقتصادي همکاریو پر بنســـټ  د کرنې د 

میکانیزه کولو په برخه کې افغانســـتان ته ماشـــین الات او 

تخنیکي وسایل ورکړي. روسیه کولی شي افغان متخصصینو 

ته د ټکنالوژۍ، انجینرۍ او کانونو په برخو کې روزنه ورکړي، 

چې د اقتصادي پروژو د بریا لپاره اړینه ده. د دواړو هېوادونو 

ترمنځ د اړیکو د زیاتېدو په صورت کې به د کابل – مســـکو 

ترمنځ د سیاحت کلتور هم وده وکړي. افغانستان د سیاحت 

لپاره بې شمېرې ځایونه لري چې د روسي سیلانیانو په راتګ 

سره به د افغانستان په اړه د نړیوالو ذهنیت مثبت لوري ته 

بدل شي.

دې ټولو فرصتونو ته په کتو سره د کابل او مســـکو ترمنځ د 

اقتصادي همکاریو د پراخولو لپاره بې شـــمېره فرصتونه برابر 

شـــوي چې ترې سمه اســـتفاده به یې د دواړو هېوادونو په 

اقتصادي وده کې مهم رول ولوبوي. 

د افغانســـتان او روسیې ترمنځ د سیاسي او اقتصادي اړیکو 

پراختیا نه یوازې د کابل - مســـکو لپـــاره ګټوره ده، بلکې د 

سیمې د اقتصادي ثبات او امنیت لپاره یو اساسي ګام دی. د 

یادو اړیکو پراخوالی به افغانستان ته په سیمه ییزه او نړیواله 

کچـــه نوی اعتبـــار ورکـــړي، د دې اړیکـــو پرمختګ به د 

افغانستان اقتصاد ته نوی قوت ورکړي، افغان سوداګرو ته به 

نوي فرصتونه برابر کړي او د سیمې په کچه به د همکارۍ او 

ثبات لپاره یو ښه بنسټ کېږدي. 

د کابل – مســـکو ترمنځ د ســـیاسي او اقتصـــادي اړیکو په 

پراخېدو سره به د سیمې نور هېوادونه له افغانستان سره د دې 

ډول همکاریو د پراختیا لپاره وهڅول شي، څو د ګډو ګټو پر 

اساس د یوه باثباته او پرمختللي سیمه ییز نظم رامنځته کولو 

ته لاره هواره شي.

پایله


